بين العين والقلب


ننشد قلبي علاش يحبك 


واشنو اللي عجبو فيك ؟


يجاوبني يزيني بربك 


عينك غرت بيا وبيك 


قلبي قال الحب فناك 


ليعني وخلاني نعاني 


نجي نخمم آش اللي كواني 

نلقى دايا من عينيك 


لوم على عينك واخطاني 

اللي جنات عليا وعليك 


عينك تتمتع بالزين 


يسحرها الحاجب والعين 


وتتغذى بورد الخدين 


وهي ديمة تشره فبيك 


وانا نعدي ليلي حزين 


خايف كي نعشق ناذيك 


قالت عيني لهذا القلب 


الخزره ماهياشي عجب 


احسبني كنت سبب 


انتي اختار اللي يرضيك 


وما تسلم نفسك للحب 


حتى اللي تحبو يصافيك 


تنهد قلبي وجاوب عيني 

من لومك بالله يزيني 


كي يرضى حبيبي يكوني 

نقلو افعل ما يصلح بيك 


هو يجرح ويداويني 


وانت ياعيني آش يعنيك؟ 


ياللي ربي بلاني بزينك  

وسحرتني نظرة من عينك 


قلبي ولى ملك يمينك 


بالتنهيدة يحنن فيك 


اذا اتغيب يلوج وينك 


وهو حاصل بين يديك 


أفضع جناية  تفعلها 


كي زهرة حبي تذبلها 


الزهرة اللي كنت تدللها 


وتنعشها بنظرة عينيك 


ياخسارة ترضى تقتلها 


وهي بريحتها تحييك







 أحمد خير الدين 
